
Nach da Feirta.
Ollmal nach da Feirta und nach Weihnachtn

sän d' Leut so aogspannt, magnlötz und tram¬
hapert. D' Handwerksleut und dö Deanstbotn
findn langmechti zu dar Arbat koan Löffel nöt
und dö si eahr Brod mit 'n Kopf vadean'n
müassn, gengan ah so losad umanand, als wann
f' eahn Baftand fuachatn. Das is überall a so
und wird ah so bleibn, so längs Feirta gibt. Dö
ganz Welt ziemt oan übanachti und ban Wirts¬
häusern säurlt 's außer, grad als wia aus an
bsoffna Kuntn sein Mäul. In an ladn Haus stacht
ma an andars Bild, abar übarall kennt ma 's,
daß Feirta gwön sän. D' Weibaleut ham an Grant
wia tragate Katzn, weil s' umadum sunst nix als
lautar Arbat sehgn.
Das Erste is 's Gwandausputzn. Da wird

gschimpft und resaniert, daß 's oan in Magn um¬
draht. „Wiffn mecht t," sagt dö oan, „wo ar denn
wieda umgleischt is dö Nacht!" und dabei rubelt
f a paar Kaotspritza wög.
„Na, wo ar sie denn doh da wiedar angloant

hat!" moant an andre, dö zuafälli an maurweißn
Flöck entdöckt, aber in gfährlichstn is 's, wann
oani a Weibsbildahaar dasiacht. Das wird zuwi-
paßt zu dö ihrign und wann 's nöt dazuastimmt.

